
				இப்பக்கம் மெய்ப்பு பார்க்கப்படவில்லை
கூழியல் அதிகாரம் 76

உறு பொருளும், உல்கு பொருளும், தன் ஒன்னார்த் தெறு பொருளும்,-வேந்தன் பொருள். 756 வாரிசு இல்லாதவர்களுடைய சொத்தும், சுங்க வரியும், பகைவரிடமிருந்து பெறும் நஷ்ட ஈடும், அரசனுக்குச்

சொந்த மானவை.

அருள் என்னும் அன்பு ஈன் குழவி, பொருள் என்னும் செல்வச் செவிலியால்,உண்டு. 757 நன்மை செய்ய வேண்டும் என்னும் அன்பு உள்ளத்தில் தோன்றிய கருணை என்னும் குழந்தை, பொருளாகிய செல்வம் உள்ள செவிலித்தாயால் வளர்க்கப்படுகிறது.

குன்று ஏறி யானைப் போர் கண்டற்றால்-தன் கைத்து ஒன்று உண்டாகச் செய்வான் வினை. 75.3 தன்னுடைய கையில் பொருளை வைத்துக் கொண்டு முயற்சி செய்கின்ற காரியம், உயரமான இடத்தில் நின்று யானைச் சண்டையைப் பார்ப்பதைப் போன்றது (பாதுகாப்பானது).

செய்க பொருளை செறுநர் செருக்கு அறுக்கும் எஃகு அதனின் கூரியது இல். 759 செல்வத்தைச் சம்பாதிக்க வேண்டும். (ஏன் என்றால்) அது பகைவருடைய கர்வத்தை அழிக்கும் வாள்! அதை விட கூர்மையான ஆயுதம் வேறு இல்லை.

ஒண் பொருள் காழ்ப்ப இயற்றியார்க்கு, எண் பொருள்ஏனை இரண்டும் ஒருங்கு. 760 நல்ல வழியில் சிறப்பு மிக்க செல்வத்தை அதிகமாகச் சம்பாதித்தவருக்கு அறம், பொருள், இன்பம் என்னும் மூன்றில், மற்ற இரண்டு லட்சியங்களான அறம் (என்னும் நன்மையும்) இன்ப வாழ்வும் ஒருங்கே எளிதாகக் கைகூடும்.

